
1. Disgrifiad

Mae'r Memorandwm Esboniadol hwn (“EM”) yn darparu gwybodaeth ynglyn ag is-
ddeddfwriaeth sy'n cael ei gwneud o dan Ddeddf Rhentu Cartrefi (Cymru) 2016
(‘Deddf 2016’) fel y'i diwygiwyd gan Ddeddf Rhentu Cartrefi (Cymru) (Diwygio) 2021
(‘Deddf 2021").

Mae Rheoliadau Deddf Rhentu Cartrefi (Cymru) 2016 (Diwygio Atodlen 12 a
Diwygiad Canlyniadol) 2023 yn diwygio paragraffau penodol o Atodlen 12 ynghylch
rhoi datganiadau ysgrifenedig o gontract mewn perthynas ag:

a) contractau sy'n cymryd lle contractau eraill, a
b) contractau sydd wedi'u trosi pan fo newid o ran pwy yw deiliad y contract yn
ystod y cyfnod darparu gwybodaeth (sy’'n dod i ben ar 31 Mai).

Ar ben hynny, o ganlyniad i'r diwygiadau hynny, gwneir diwygiad canlyniadol hefyd i
Ddeddf 2021.

2. Materion o ddiddordeb arbenniqg i'r Pwyllgor Deddfwriaeth, Cyfiawnder a’r
Cyfansoddiad

Dim.

3. Cefndir deddfwriaethol

Mae paragraff 33 o Atodlen 12 i Ddeddf 2016 yn galluogi Gweinidogion Cymru i
ddiwygio'r Atodlen honno.

Mae adran 256(2) o Ddeddf 2016 yn galluogi Gweinidogion Cymru i wneud y
diwygiad canlyniadol i Ddeddf 2021.

Mae adran 256 o Ddeddf 2016 yn gwneud darpariaeth ynghylch gwneud Reoliadau
o dan Ddeddf 2016. Mae adrannau 256(3), (4)(n) a (5) o Ddeddf 2016 yn ei gwneud
yn ofynnol bod y Rheoliadau hyn yn ddarostyngedig i'r weithdrefn gadarnhaol.

Mae'r OS yn cael ei wneud o dan y weithdrefn penderfyniad cadarnhaol.

4. Diben v ddeddfwriaeth a’r effaith y bwriedir iddi ei chael

Mae'r OS hwn yn gwneud diwygiadau i Atodlen 12 i Ddeddf 2016 (“Atodlen 12”).
Mae Atodlen 12 yn ymdrin & throsi tenantiaethau a thrwyddedau a oedd mewn
bodolaeth cyn i Ddeddf 2016 ddod i rym ar 1 Rhagfyr 2022. Diben Atodlen 12 yw
sicrhau bod trosi tenantiaethau a thrwyddedau o'r fath mor ddi-dor & phosibl a bod y
partion i denantiaethau a thrwyddedau a oedd yn bodoli eisoes yn cael eu trin yn
deg pan fydd eu tenantiaeth neu drwydded yn cael eu trosi'n gontract meddiannaeth.




O dan baragraff 11(1) o Atodlen 12, mae'n ofynnol i landlord contract meddiannaeth
wedi'i drosi roi datganiad ysgrifenedig o'r contract hwnnw wedi'i drosi i ddeiliad y
contract cyn diwedd y cyfnod o chwe mis sy'n dechrau a'r diwrnod penodedig (“y
cyfnod darparu gwybodaeth”), hynny yw, mae'n rhaid iddo gael ei roi erbyn 31/05/23.
Darparodd baragraff 11(1A) o Atodlen 12 (a fewnosodwyd gan Ddeddf 2021) fod y
gofyniad yn adran 31(2) o Ddeddf 2016 (i ddarparu datganiad ysgrifenedig pan fo
newid o ran pwy yw deiliad y contract) wedi’'i ddatgymhwyso mewn perthynas a
contractau wedi'u trosi yn ystod y cyfnod darparu gwybodaeth.

Fodd bynnag, daeth i'r amlwg nad oedd Atodlen 12 yn ei wneud yn glir y
ddarpariaeth ynghylch gofynion rhoi datganiadau ysgrifenedig ar 6l diwedd y cyfnod
darparu gwybodaeth ac yn enwedig pan fo, ar ddiwedd contract wedi'i drosi, gontract
sy'n cymryd lle contract arall yn codi. Mae contract sy’n cymryd lle contract arall yn
fath o gontract (a bennir ym mharagraff 32 o Atodlen 12) sy’n codi ar 6l i gontract
wedi’i drosi ddod i ben.

Enghraifft: Roedd tenantiaeth fyrddaliadol sicr am gyfnod penodol a oedd yn bodoli
cyn 1 Rhagfyr 2022 yn trosi’n awtomatig i gontract safonol tymor penodol ar 1
Rhagfyr 2022. Bydd yn gweithredu fel contract safonol tymor penodol am weddill y
cyfnod y cytunwyd arno’'n wreiddiol ar ddechrau’r denantiaeth fyrddaliadol sicr. Rhaid
i landlord ddarparu datganiad ysgrifenedig o'r contract safonol cyfnod penodol hwn i
ddeiliad y contract erbyn 31/5/23. Ar ddiwedd y contract tymor penodol pe bai deiliad
y contract yn parhau i feddiannu’r eiddo mae contract safonol cyfnodol yn codi'n
awtomatig, dyma'r contract sy’'n cymryd lle’r hen un.

Mae'r diwygiadau i Atodlen 12 i Ddeddf 2016, felly, yn darparu

a) pan fo newid o ran pwy yw deiliad contract (o dan gontract wedi’i drosi neu
gontract sy’n cymryd contract arall) yn ystod y cyfnod darparu gwybodaeth,
bydd yn ofynnol i landlord (o dan adran 31(2) o Ddeddf 2016) ddarparu
datganiad ysgrifenedig o fewn 14 o ddiwrnodau o 1 Mehefin 2023 neu, 0s yn
hwyrach, y diwrnod y mae’r landlord yn dod yn ymwybodol o’r newid i ddeiliad
y contract;

b) pan fo contract sy’n cymryd lle contract arall yn dod i fodolaeth yn ystod y
cyfnod darparu gwybodaeth, bydd gan y landlord 14 o ddiwrnodau o 1
Mehefin 2023 i ddarparu datganiad ysgrifenedig (o dan adran 31(1) o Ddeddf
2016);

c) pan fod contract sy’n cymryd lle contract arall yn dod i fodolaeth ar 61 y cyfnod
darparu gwybodaeth, bydd gan y landlord 14 o ddiwrnodau o’r dyddiad
meddiannu o dan y contract hwnnw sy’n cymryd lle’r hen un i ddarparu
datganiad ysgrifenedig (o dan adran 31(2) o Ddeddf 2016).

Yn sgil y darpariaethau hynny, gwneir diwygiadau canlyniadol i Atodlen 12 a Deddf
2021 hefyd.

5. Ymagynghori

Yn sgil natur dechnegol yr OS, a'r ffaith nad oes yr un o'r diwygiadau yn gwneud

unrhyw newidiadau sylweddol i safbwyntiau polisi a nodir yn y ddeddfwriaeth
sylfaenol ei hun, ni chynhaliwyd ymgynghoriad ffurfiol.

6. Asesiad Effaith Rheoleiddiol

O ystyried mai effaith yr OS hwn yw cadw, cyn belled ag y bo modd, gydbwysedd o
ran yr hawliau a hawlogaethau y mae landlordiaid a thenantiaid/trwyddedeion yn eu
mwynhau, a sicrhau bod deddfwriaeth sylfaenol yn gweithredu yn unol & pholisi
Llywodraeth Cymru a nodwyd yn flaenorol, ni chynhaliwyd Asesiad Effaith
Rheoleiddiol mewn perthynas a'r OS hwn.



